
Quil, sciens casibus eventibusque rerum fatalibus planctus exae-
quare, digne Thessalonicensium urbem deploraverit? urbs enim haec,
quantum reliquas alias felicitate , mensura non parva, superavit, re-
bus in omnibus semetipsam conspicuam ac desideratissimam common-
strans, tantum hoc aevi infelicissimo infortunio mactata, omnis ge-
neris lacrimarum argumentum proponitur. quibus enim vel minimo

tempore bonis illius perfrui concessuin est, nihil de ea alind occurrit
quam quae desperationem animo conciliant et fontes lacrimarum ex
oculis extorquent. namque et situ et pulchritudine multas, magnita-
dine et rerum abundantia multo plures civitates exsuperavit. et quae
prius bonis omnibus affluebat, atque ab omnibus decantatis divitiis,
nunc (quod utinam avertisset deus) omnibus suis partibus iacet de-
mortua et pessime pertractata. o quomodo illa, perinde atque ma-
gnes, omnes ad se trahebat avellique ab se nullo inodo permittebat?
sic enim eos detinebat, quos quacunque e regione advenientes donis
excipiebat, vinculisque amicitiae indissolubilibus constringebat, ut
prae ea patriam postponerent. et de reditu prorsus memoriam amit-
terent. eu, heu. verumtumen nunc non tantum advenas, quos,
ut dixi, illins gratiarum participes fieri contigit, sed etiam quos ipsa
extuolit, omni studio fugam arripere eamque veluti Charybdin alteram
perhorrescere et detestari codgit. o tempus, quaenam repente partaris,
et quasnam rebus immutationes inducis! optime te, qui retro abs te
omnia converti couspexere sapientes, rotam muncuparunt, omnia si-
quidem susque deque agis ducisque. o urbs antea vento secundo ad-
navigans, postmodum dira tempestate coorta pessine contrita, repo-
sitis in te divitiis amissis atque deperditis! nemo equidem tuorum

unquam obliviscetor libens, ni mente captus abs te prorsus abierit.
ego vero totus lacrimis conspergor, dum tui recordor, et ut cum pro-
pheta loquar, subtiles tenebrae me obtegunt, et comsolationem quae-
rens eadem et alios perpeti reperio. o quomodo tuo pristino decore
spoliata es, et splendor exstinctus, et intuentes maerore conficis!
ornatus enim omnis, qui te ambiebat, conturbatus est; et pulchrituda,
qua te condecorabas, actatum abiit, theatrum siquidem antea felix,
nunc omnibus abominandum spectaculum reddita es; et eos qui tuam
habitationem elegerant nolentes abigis, tanquam qui te in simili ca-~
lamitate videre non sustinent. qui enim te altricem et matrem con-
fitentur, perinde se gerunt atque illi qui matrem demortuam efferunt,
et maeroris te narrationem omnes constituunt. o praesentes! ego

idem et rerum aliarum urbis memoriam cum recolo, quae multa
sunt et ingentia et dicendi genus omne superant, statim vertigine
opprimor et me ipsum continere prae dolore nequeo. sed cum pul-
cherrimus, quem amisit, ornatus menti occurrit, aedes, inquam, sa-
crae et per omnia sui loca venerandorum hominum sedes, tantum non
mutus vocis usu amisso adstantibus videor, et vix me ex ea turba-
tione animi recolligo. oculorum enim illa erant urbi, ut ita dicam,
iactus atque pupillae: at nuncebdormiscentia obscuram illam unde-

quaque effecerunt. et quid praestantissimum taceo? caelo terraeque
urbem hanc ‘nescio quis apte assimilaverit. namque pars illins supe-
rior, quae prius habitatores in virtutibus praestantes viros continebat,
caeli, pars inferior et mari adiacens terrae figuram prae se ferebat.
si quis vero et columnas urbemn continentes adiiceret, nae is a vero
non aberraverit. o rem peregrinam! ubi labores exercitatoriae pa-
laestrae ante ommia praeferebantur, nunc deo exosa conficiuntur; et
deus ultionem reiicit in aliud tempus? o dei tolerantiam! quo-
modo similia sustiovisti? melius fuisset hiatu terrae omnino absor-
pta esse quam in hunc modum commutata. optabilins fuisset uno
terrae motu concidisse, ut ne reliquiae quidem exstarent. tum etenim
non tantundem animos intuentium ruina lancinasset. nobis antea et
in sancta sanctorum ingressus terribilis reputabatur, nec nisi qui illic
inserviebant, aditus in illa habebant, animo et corpore depurgati:
nunc vero exsecrandis hisce (vae misero mihi!) patent, et a simili au-
dacia sese mon retrahunt. - et terra non fatiscit, ac adversus deum
similia conantes non tegit; sol desuper non succendit? caelum ma-
gna turbulentaque temnpestate demissa scelos non mergit? ubi men-
tis sensuumque sobrietate divinorum eloquiorum mele concinebantur
unaqae simul desuper intelligentiae canebant, nunc vocum incompta-

rum fragor sustollitur et daemonum chorea subsultat, dum cantionum
totam noctem pervigilantes administras linguas taciturnas conspicit. vae
mihi! qua ratione absque lacrimis eorum memoriam repetam? ubi vivens
ipse, qui, sicut nos, propter nos factus, conspiciebatur et angelorum co-
piae videre pertimescebant, illic ab impiis dira facinora perpetrantur; et
fulmina de caelo non cadunt? o loca deo consecrata! qua abundabatis,
divina gratia spoliamini, et pipulo a temerariis differimini. heu, quo
modo prosperitatis tempus aggressionis et incursionis factum est, et nos,
qui remansimus, opprobrium et infamia! abiere publici conventus
et celebritates, abiere divinarum effigierum splendores. periit liber-
tas, monachorum coetus eiectus est; presbyterorum canities et dia-
conorum gravitas omnium irrisione laeduntur. an non vita iniucunda
et acerba, minusque est nobis emori quam vivere, tot diris doloribus
guotidie oppressis? sane , idem atque ego sentient qui compati in
similibus assolent. saepius itaque mecuin ipse addubitavi qua de
causa haec nobis obvenerint et gua ratione in tanta mala incideri-
mus; invenique dubitationi meae satis fieri a divino eloquio, “erit”
dicente “terra vestra deserta et villae vestrae desertae, quoniam vos.
ambulavistis ad me obliqui, et ego ambulabo ad vos in iracundia
obliqua.” hinc plura dicendi finem faciens silenlium praefero. nam-

3ue qul non Ignoscibilia deliquerunt, eos deum sibi propitium red-
ere, non prolixas contexere orationes in sui ostentationem addecet.
nos enim eorum quae evenmere causa fuimus, ut ille dixit, qui simi-
lia semina proiecimus. quare quidquid pietatis et rectorum dogma-
tuin est, nos, qui ex virtute nascentia opera negleximus, rursus omni
studio amplectentes, deum nobis propitimmn reddere, quibus ille gan-
det actionibus, modis omuibus contendamus, ut inde postmodum pa-
linodiam summa cum animi laetitia cantemus.





